
ᐱᖕᖑᐊᓂᓕᕆᓂᖅ ᐱᒍᔾᔨᕕᒃ 

 

ᐱᓇᓱᐊᕐᑕᐅᒪᓕᕐᑐᓂᒃ ᑐᓴᕐᑎᓯᒍᑎᒃ 

ᔫᓂᒥᒃ ᓯᑦᑎᒻᐸᒧᑦ 

 
 

ᑎᓕᔭᐅᒪᐅᑎᒃ 

ᐱᖕᖑᐊᓂᓕᕆᓂᐅᑉ ᐱᒍᔾᔨᕕᖓ ᐱᔭᑦᓴᖃᕐᐳᖅ ᐱᖕᖑᐊᓂᓕᕆᓂᕐᒨᓕᖓᔪᓕᒫᓂᒃ ᓄᓇᕕᓕᒫᒥ, ᐱᓗᐊᕐᑐᒥᒃ 

ᓵᖕᖓᔭᖃᕐᓱᓂ ᐅᕕᒃᑲᓂᒃ ᓄᓇᕕᒻᒥ. 

 

ᐅᑭᐅᕐᑕᑐᓕᒫᒥ ᐱᖕᖑᐊᓂᕐᔪᐊᖅ 

ᐊᐅᒡᒍᓯ 23, 2021, ᓯᕗᓕᕐᑏᑦ ᐱᖕᖑᐊᓂᕐᔪᐊᒧᑦ ᖁᓕᐅᖕᖏᒐᕐᑐᓂᒃ ᐱᓯᒪᔪᐃᑦ ᐊᕕᑦᑐᓯᒪᔪᓂᒃ ᓄᓇᓂ 

ᑲᑎᓚᐅᔪᕗᑦ ᓄᑖᖕᖑᓯᒪᔪᒥᒃ ᑕᐃᔭᐅᓂᖃᕐᓱᑎᒃ ᐅᑭᐅᕐᑕᑐᓕᒫᒥ ᐱᖕᖑᐊᓂᕐᔪᐊᑉ ᐱᓪᓗᑯᒋᐊᓕᑎᒍᑦ 

ᑲᑎᑦᑕᑎᖏᑦ.  

ᑖᓐᓇ ᐱᓪᓗᑯᒋᐊᓕᑎᒍᑦ ᑲᑎᑦᑕᑎ ᐅᑯᓂᖓ ᑲᑎᒪᔨᓕᒃ ᐊᑐᓂᒃ ᐃᓚᐅᔪᐃᓐᓇᐅᑎᓪᓗᒋᑦ ᓯᕗᓕᕐᑎᖏᑦ 

ᐃᓗᓐᓇᑎᓗ ᖁᓕᐅᖕᖏᒐᕐᑐᓂ ᐱᓯᒪᔪᑦ ᐃᓚᐅᑎᓪᓗᒋᑦ, ᓯᕗᓂᖃᕐᓱᑎᒃ ᐅᓐᓂᑑᔾᔨᒍᒫᕐᓂᐊᓗᑎᒃ ᐅᑭᐅᕐᑕᑐᓕᒫᒥ 

ᐱᖕᖑᐊᓂᕐᔪᐊᑉ ᓄᓇᕐᔪᐊᖑᖃᑎᒌᑦᑐᑦ ᑲᑎᑦᑕᕕᖓᓄᑦ, ᑖᒃᑯᐊ ᓱᓕᑦᓯᐊᓂᕐᓴᒥᒃ ᓄᐃᑦᓯᓂᐊᕐᒪᑕ 

ᑭᖕᖒᒪᒋᔭᐅᔪᓂᒃ ᐱᖕᖑᐊᑎᓄᑦ, ᑯᑦᓱᑐᕐᑎᓄᑦ ᐊᒻᒪᓗ ᐱᖕᖑᖃᕆᐊᕐᑐᓯᒪᔪᓕᒫᓄᑦ ᐊᑐᓂ.  

ᓯᕗᓪᓕᐹᖅ ᐅᓐᓂᑑᑎᐅᔪᖅ ᐱᓪᓗᑯᒋᐊᓕᑎᒍᑦ ᑲᑎᑦᑕᑎᖏᓐᓄᑦ ᐃᓗᐃᑦᑐᓯᐊᒥᒃ ᓄᐃᑦᓯᓗᓂ ᐊᒻᒪᓗ 

ᕿᒥᕐᕈᓂᖃᕐᓗᓂ ᐃᓗᓐᓇᑎᒃ ᐱᖕᖑᐊᑏᑦ ᐅᑭᐅᖏᓐᓂᒃ ᐅᕗᖓ Wood Buffalo ᐅᑭᐅᕐᑕᑐᓕᒫᒥ 

ᐱᖕᖑᐊᓂᕐᔪᐊᖑᓛᕐᑐᒥ ᐊᑑᑎᓂᖃᓛᕐᒪᑦ ᔭᓄᐊᕆ ᐊᒻᒪᓗ ᕕᕗᐊᕆ 2023-ᒥ. 

ᑐᑭᑖᕐᑕᐅᓴᑐᐊᕐᐸᑕ ᐱᖕᖑᐊᑏᑦ ᐅᑭᖏᑦ ᐱᖕᖑᐊᓂᐅᓛᕐᑐᓂ ᓯᓚᕐᔪᐊᒥᐅᖑᖃᑎᒌᑦᑐᑦ ᑲᑎᑦᑕᕕᖓᓂ, 

ᓄᓇᕕᒻᒥᐅᑦ ᐱᖕᖑᐊᑎᓕᕆᔨᖏᑦ ᐊᑐᐃᓐᓇᕈᕐᑎᕆᕙᓪᓕᐊᓛᕐᑐᑦ ᓄᓇᓕᓐᓂ ᓄᓇᕕᒻᒥ.  

ᐃᓱᒪᒋᔭᐅᔪᖅ ᐱᕙᓪᓕᐊᑎᑕᐅᓛᕐᑐᑦ ᐱᒋᐅᕐᓴᓃᑦ ᐅᑯᓂᖓ ᑐᖕᖓᕕᖃᓛᕐᓱᑎᒃ: 

 

1. ᐅᑭᐅᕐᑕᑐᒥ ᐱᖕᖑᐊᓃᑦ ᐊᒻᒪᓗ ᐃᕐᕿᓖᑦ ᐱᖕᖑᐊᓃᑦ Arctic Sports and Dene Games 

2. ᓵᑉ ᖁᓛᒍᑦ ᐸᑦᑖᐱᓐᓂᒃ ᐊᒻᒪᓗ ᓄᓗᐊᖑᔭᐅᑉ ᖁᓛᒍᑦ ᐸᑦᑖᐱᓐᓂᖅ 

3. ᑕᒡᓗᓕᔭᕐᓂᒃ  

 

ᑖᒻ ᕕᓕᑉ, ᓯᕗᓕᕐᑎᐅᓛᕐᑐᖅ ᓄᓇᕕᐅᑉ ᐱᖕᖑᐊᑎᖏᓐᓂᒃ ᐊᒻᒪᓗ ᓄᓇᓕᓕᒫᒥ ᐱᖕᖑᐊᓂᓕᕆᓂᕐᒥᒃ 

ᑲᒪᔨᒻᒪᕆᒋᔭᐅᑦᓱᓂ, ᐊᒻᒪᓗ ᓄᓇᕕᒻᒥᒃ ᑭᒡᒐᑐᓛᕐᓱᓂ ᐅᑭᐅᕐᑕᑐᒥ ᐱᖕᖑᐊᓂᕐᔪᐊᑉ ᐱᓪᓗᑯᒋᐊᓕᑎᒍᑦ 

ᑲᑎᑦᑕᑎᖏᓐᓂ.  

 

 

ᓯᕿᓂᖅ - ᐃᓄᓪᓇᐃᓄᑦ ᓯᕿᓂᖅ ᑲᔪᓯᑎᑕᐅᓂᖓ ᐊᒻᒪᓗ ᐱᕙᓪᓕᐊᒋᐊᓪᓛᓂᕐᒧᑦ ᓇᒻᒥᓂᖅ.  
 

ᔫᓂ 14, 2021-ᖑᑎᓪᓗᒍ, ᐊᓯᔨᑐᕐᓂᖃᓚᐅᔪᒻᒪᑦ ᐃᓄᑑᑎᑐᐅᓂᐅᖃᑦᑕᑑᑉ ᒪᓕᒐᖏᑦ ᑖᑦᓱᒧᖓ 

ᖃᓂᒻᒪᓯᕐᔫᓕᖓᔪᑦ ᐱᕕᖃᕐᑎᓯᒋᐊᓪᓚᓱᓂ ᐱᒋᐊᒋᐊᓪᓚᓚᕿᒍᓐᓇᓯᑦᓱᓂ ᓯᕿᓂᐅᑉ ᐃᓕᓴᐃᔨᖏᑦ 

ᓄᓇᕕᓕᐊᒍᓐᓇᓯᑦᓱᑎᒃ ᓯᕿᓂᕐᒥᒃ ᐱᓯᒪᔪᑦ ᑎᑭᒍᓐᓇᓯᓛᕐᓂᐊᓱᑎᒃ ᐅᑭᒃᓴᐅᓚᖓᔪᖅ 2021 ᐱᒋᐅᕐᓴᕕᐅᓛᑐᓄᑦ 

ᓄᓇᓕᓐᓄ.  ᓯᕿᓂᖅ ᐅᑭᐊᑦᓴᒥ ᐊᕐᕕᑕᕐᓂᐅᓛᕐᑐᑦ 2021 ᐃᓂᓪᓚᑕᐅᒪᕗᑦ ᐅᑯᓅᖓ: 

i. ᑲᖏᕐᓱᒃ - ᐊᐅᒡᒍᓯ 16ᒥᑦ ᐊᐅᒡᒍᓯ 29ᒧᑦ.  

ii. ᐅᒥᐅᔭᖅ - ᐊᐅᒡᒍᓯ 14ᒥᑦ ᐊᐅᒡᒍᓯ 27ᒧᑦ.  

 

ᑲᑎᒪᓂᖃᓛᕐᒥᔪᖅ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᐱᖕᖑᐊᓂᓕᕆᕕᖓᑕ ᐱᓇᓱᒃᑎᖏᓪᓗ ᓯᕿᓂᓕᕆᔩᓪᓗ 

ᓯᑦᑎᒻᐸ 6-ᖑᓕᕐᐸᑦ ᓱᕐᖁᐃᓯᑦᓯᐊᓂᕐᓴᐅᓛᕐᓱᑎᒃ ᐱᒋᐅᕐᓴᕕᑦᓴᓂ ᓄᓇᕕᓕᒫᒥ ᐊᒻᒪᓗ ᐸᕐᓇᐃᓂᖃᕐᓗᑎᒃ 

ᐱᕙᓪᓕᐊᑎᑦᓯᓗᑎᓪᓗ ᐱᕕᑦᓴᖃᕐᑎᓯᓗᑎᒃ ᑯᔾᔪᐊᒥ ᓄᑲᕐᓯᓄᑦ ᐱᒋᐅᕐᓴᑎᑦᓯᔨᑦᓴᓂᒃ ᓅᕕᒻᐸᐅᕐᖃᒥᐅᓂᖓᓂ. 

 

ᐊᓯᖏᑦ ᐱᕙᓪᓕᐊᔪᑦ ᓯᕿᓂᐅᑉ ᐅᓪᓗᖁᑎᖓ ᐃᓚᓕᒃ ᐅᑯᓂᖓ: 

ᐊ. ᑏᓗ ᐃᓕᒪᓴᐅᑦ, ᓄᑲᕐᓯᓂ ᐱᒋᐅᕐᓴᑎᑦᓯᔨ ᑲᖏᕐᓱᔪᐊᕐᒥᐅᖅ, ᑎᒡᒍᐊᑕᐅᒪᔪᖅ ᐱᒍᔾᔨᓂᐊᕐᓱᓂ  

 ᓄᓇᕕᒻᒥᒃ ᑲᑎᒪᓂᕐᒥ ᓴᐃ ᔮᓐᔅᒥ, ᓂᐅᕙᐅᓐᓛᓐ, ᓯᑦᑎᒻᐸ 22-ᒥᑦ ᓯᑦᑎᒻᐸ 29-ᒧᑦ. 

ᐸ. ᐊᑐᐊᒐᑦᓴᖅ ᓯᕿᓂᖅᒥᒃ ᐊᒻᒪᓗ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂᒃ ᐅᓂᒃᑳᑐᖅ ᓄᐃᓛᓕᕆᕗᖅ  

 ᕿᒥᕐᕈᐊᒥ, Above and Beyond, ᑳᓇᑕᐅᑉ ᐅᑭᐅᕐᑕᑐᖓᑕ ᐊᑐᐊᒐᑦᓴᔭᖓᓂ, ᐊᒻᒪᓗ  

 ᑲᓇᐃᑎᐊᓐ ᖃᖓᑦᑕᔫᖓᓂ ᐊᑐᐊᒐᑦᓴᐅᓲᖑᒻᒥᓱᓂ. 

ᑕ. ᖃᐅᔨᓴᕐᑕᐅᓕᕆᕗᖅ ᐃᓕᓐᓂᐊᕕᕐᔪᐊᒧᑦ Guelph ᐅᕕᒃᑲᐃᑦ ᐊᑑᑎᓯᒪᔭᖏᑦ ᐊᒻᒪᓗ 

ᐃᓗᕐᕈᓯᖃᑎᒌᖕᖏᑐᑎᒍᑦ ᓱᖃᑦᓯᒍᓰᑦ.  ᖃᐅᔨᓴᐅᑎᓕᒫᑦ ᑐᑭᒧᐊᕐᑎᑕᐅᕗᑦ Dr. Ajay Heble-ᒧᑦ  

 ᐊᒻᒪᓗ David Lane-ᒧᑦ.  ᑖᓐᓇ ᖃᐅᔨᓴᐅᑎ ᓵᖕᖓᔭᐅᓛᕐᖁᖅ ᐱᒋᐅᕐᓴᕕᒻᒦᓕᕐᐸᑕ ᐱᓇᓱᐊᕈᓯᖓᓂ 

ᓯᕗᓪᓕᐹᖓᓂ ᓄᕕᒻᐸ, 2021-ᒥ. 

 

 

ᐱᒍᓐᓇᓯᓯᑎᑦᓯᓂᕐᒥᒃ ᐱᕙᓪᓕᐊᑎᑦᓯᓂᖅ - ᐱᓇᓱᒃᑏᑦ, ᓯᕗᓕᕐᑏᑦ ᐊᒻᒪᓗ ᓄᓇᓕᒻᒥ  

ᐱᖕᖑᐊᑎᑦᓯᓂᕐᒥᒃ ᑐᑭᒧᐊᕐᑎᓯᔩᑦ ᐃᓕᓴᕐᑕᐅᓂᖓ 

 

ᓕᐊ ᒍᐃᐊᓐᔅ, ᐃᖃᓕᓴᕐᓂᒥᒃ ᖃᐅᔨᒪᔪᒻᒪᕆᒃ ᒪᑯᓄᖓ ᐃᖃᐃᓕᓴᕐᑎᓯᔨ ᐃᓅᓯᕐᒧᐊᖓᔪᓂᒃ ᑕᒪᒃᑯᓄᖓ 

ᐊᕐᓇᐃᑦ ᑲᓇᑕᒥᐅᑦᓴᔭᐃᑦ ᐃᖃᐃᓕᓴᕐᓂᒧᑦ ᐃᓕᓴᐃᖃᑦᑕᓚᐅᕐᖁᖅ ᐊᒥᓱᒐᓚᓐᓂᒃ ᑕᒪᐃᓐᓄᑦ ᑲᑎᕕᒃ 

ᓄᓇᓕᓕᒫᑦ ᑲᕙᒪᖓᑕ ᐱᖕᖑᐊᑐᓕᕆᔨᖏᓐᓄ ᐊᒻᒪᓗ ᓄᓇᓕᓐᓂ ᐱᖕᖑᐊᑐᓕᕆᔩᑦ ᑐᑭᒧᐊᕐᑎᓯᔨᖏᓐᓂᒃ 

ᔪᓚᐃ 18-ᒥᑦ ᔪᓚᐃ 23-ᒧᑦ. 

ᐊᐃᓯᒪᓚᐅᔪᑦ ᐅᑯᐊ: 

 ᕋᐃᔭᓐ ᐊᖑᑎᒍᓗᒃ (ᑯᔾᔪᐊᕌᐱᒃ) 

 ᔩᒥ ᐃᒪᕐᓚᒃ (ᑲᖏᕐᓱᐊᓗᔾᔪᐊᖅ) 

 ᐄᐊᒪ ᖃᓴᓪᓗᐊᖅ (ᐃᓄᒃᔪᐊᖅ) 

 ᑲᐃᑦᓚᓐ ᐹᑐᓴᓐ ᐊᒻᒪᓗ ᑮᕋ ᑕᐃᓗ (ᑯᔾᔪᐊᖅ) 

 ᐱᓃᓇ ᓴᐃᒻᐸᓚᓐ, ᐃᓕᐊ ᓚᐅᓴᐅᓐ, ᐆᑦᑐᕿ ᑕᕐᕿᐊᐱᒃ ᕚᓂᐊᓴ ᐊᔭᒍᑕᖅ (ᑲᑎᕕᒃ ᓄᓇᓕᓕᒫᑦ 

ᑲᕙᒪᖓᑦ) 

 

ᑯᔾᔪᐊᒥ, ᐃᓕᓴᕐᑕᐅᔪᑦ ᐅᑯᓂᖓ ᐃᓗᓕᖃᓚᐅᕐᑐᑦ ᓇᓪᓕᖁᐊᒌᕐᑎᓯᓂᕐᒥᒃ ᐊᖑᑎᐅᐸᑦ ᐊᕐᓇᐅᐸᑦ, 

ᐃᒪᐃᑦᑐᕕᓂᐅᓂᖏᓐᓂᒃ ᐱᖕᖑᐊᓂᓕᕆᓃᑦ ᓄᓇᕕᒻᒥ, ᐃᖃᐃᓕᓴᕈᓯᐅᑉ ᐅᖃᐅᓯᖏᑦ ᐊᒻᒪᓗ ᐊᐅᓚᒍᓰᑦ 

ᑎᒥᒻᒧᑦ, ᐅᖄᖃᑎᖃᕐᓂᖅ ᓄᓇᕘᕐᒥᐅᓂᒃ ᐃᓄᖕᓂᒃ, ᐊᒻᒪᓗ ᑐᓴᕐᑎᓯᒋᐊᖕᖓᓂᖅ ᑕᐃᔭᐅᔪᒥᒃ “PLAYBUILDER”, 

ᖃᕆᑕᐅᔭᑎᒍᑦ ᑕᑯᒃᓴᐅᒍᑎᖓᑎᒍᑦ ᐱᔭᐅᒍᓐᓇᓱᑎᒃ ᑕᕐᕋᓕᔮᑦ, ᐃᓕᓴᐃᒍᑎᑦᓴᑦ ᐊᒻᒪᓗ ᐸᕐᓇᓯᒪᔪᐃᑦ 

ᐃᓕᓴᐃᒍᑎᑦᓴᐃᑦ ᐱᐊᕋᕐᓄᑦ ᐊᒻᒪᓗ ᐅᕕᒃᑲᓄᑦ. 

 
 

ᐃᓚᒋᐊᕐᓗᒍ, ᓯᑕᒪᐃᑦ ᑕᕐᕋᓕᔮᕌᐱᑎᒍᑦ ᐊᐱᕐᓲᔭᕐᓂᖃᓚᐅᔪᒋᕗᖅ ᑲᔪᓯᔪᒥᒃ ᐱᓇᓱᐊᕐᓂᐅᔪᒥᒃ ᑯᔾᔪᐊᕌᐱᒻᒥ.  

ᑕᕐᕋᓕᔮᓕᐅᕐᑕᐅᓱᑎᒃ ᐃᐊᑦᓴᓐ ᒪᕈᔭᒪ-ᒧᑦ (ᑐᓴᕋᑦᓴᓕᕆᔨᖓ ᑲᑎᕕᒃ ᓄᓇᓕᓕᒫᑉ ᑲᕙᒪᖓᓂᒃ), 

ᐊᐱᕆᔭᐅᓚᐅᔪᕗᑦ ᐅᑯᐊ: ᕋᐃᔭᓐ ᐊᖑᑎᒍᓗᒃ, ᕙᓂᐊᓴ ᐊᔭᒍᑕᖅ, ᓲᓯ ᑯᐊᑕ (ᑮᓇᐅᔭᑎᒍᑦ ᐊᑦᑕᑐᒐᓕᕆᔨ, 

ᑲᑎᕕᒃ ᓄᓇᓕᓕᒫ ᑲᕙᒪᖓᓂ) ᐊᒻᒪᓗ ᑕᒻ ᕕᓕᑉᔅ. 

 

ᑲᑎᒪᓂᖃᖃᑦᑕᓚᐅᑲᑦᑎᓗᒋ ᐃᒪᐃᓕᓚᔪᕗᑦ: 

  ᐊ.  ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᐱᖕᖑᐊᓂᓕᕆᔨᖏᑦ ᐊᐃᑦᑐᑕᐅᓂᖃᓚᐅᔪᕗᑦ ᑕᓪᓕᒪᓂ 

      ᐱᕕᖃᕐᑎᓯᒍᑎᓂᒃ ᓇᓗᓇᐃᒃᑯᑕᓂᒃ ᐊᕐᓇᐃᑦ ᐊᒻᒪᓗ ᐃᖃᐃᓕᓴᕐᓂᒧᑦ ᓇᓪᓕᖁᐊᒌᕐᑎᓯᓂᕐᒧᑦ  

      ᑕᐃᔭᐅᔪᖅ “ᑖᓐᓇᓴᐃᓐᓇᖅ ᐱᖕᖑᐊᓂᖅ” - ᐊᑕᐅᓯᑐᐊᖅ ᑖᒃᑯᓇᓂ ᖁᓕᓂ ᑎᒥᐅᔪᓂ  

      ᑳᓇᑕᓕᒫᒥ ᐱᕕᖃᕐᑎᑕᐅᓛᕐᓱᓂ.  ᐱᔭᕇᒍᑎᒃ ᐱᓇᓱᐊᕐᖄᒋᐊᓕᒻᒥᒃ ᑖᒃᑯᐊ ᐱᖕᖑᐊᓂᓕᕆᔩᑦ 

      ᐅᐸᐅᑏᓯᒪᓛᕐᑐᑦ ᑳᓇᑕᓕᒫᒥ ᑲᑎᒪᓂᐊᕈᓯᐅᓛᕐᑐᒥ ᐊᐃᐸᖓᓂ, ᐊᐅᒡᒍᓯ 24-ᒥ. 

 

  ᐸ.  ᖁᓖᑦ ᐊᑭᖃᖕᖏᑐᑦ ᐱᕕᖃᕐᑎᓯᒍᑏᑦ “PLAYbuilder” ᓇᓗᓇᐃᕐᑕᐅᒋᐊᖃᕐᖁᑦ ᓄᓇᕕᒻᒥ:   

      ᐱᔭᐅᒍᑎᒃ, ᐊᑐᕐᑕᐅᓛᕐᑐᑦ ᐱᖕᖑᐊᓂᓕᕆᔨᓕᒫᓄᑦ ᓄᓇᕕᒻᒥ, ᐊᒻᒪᓗ ᐃᓕᓴᐃᒍᑎᐅᓗᑎᒃ ᑲᑎᕕᒃ 

      ᓄᓇᓕᓕᒫᑉ ᑲᕙᒪᖓᑕ ᐱᓇᓱᒃᑎᖏᓐᓄᑦ ᐃᓕᓴᐃᓕᕐᐸᑕ ᐱᖕᖑᐊᓂᓕᕆᔨᓄ ᓄᓇᓕᓐᓂ. 

 

 

ᑮᓇᐅᔭᐃᑦ:  2020-2021 ᐃᖃᓕᓴᕐᓂᑎᒍᑦ ᐱᖕᖑᐊᓂᑎᒍᑦ ᐃᓚᐅᑎᑦᓯᓂᖅ - ᐃᖃᐃᓯᓴᕈᓯᑐᖃᖅ  

 

ᐃᓚᕐᖁᐊᕆᔭᐅᑎᓪᓗᒍ ᓴᐳᒻᒥᓂᕐᒧᑦ ᑖᑦᓱᒧᖓ ᑮᓇᐅᔭᐃᓕᕿᐅᑎᒧᑦ, ᓯᑕᒪᐅᔪᕐᑐᑦ ᑎᑭᓴᕐᑕᐅᓚᐅᕐᖁᑦ ᑕᒡᒐᓂ 

ᐱᓇᓱᐊᕈᓯᖓᓂ ᐊᐅᒡᒍᓯ 16 ᐊᐅᒡᒍᓯ 23-ᒧᑦ ᐊᔫᑦᑕᒍᑎᑦᓴᐃᑦ ᐱᐅᒡᒍᑏᑦ ᐃᒪᐃᓪᓗᐊᑎᒋᒐᓛᕐᓱᑎᒃ 

$15,000.00-ᑖᓚᓂᒃ.  ᐊᐅᓪᓚᑎᑕᐅᓛᕐᓱᑎᒃ ᑲᖏᕐᓱᒧ, ᓴᓪᓗᓄ, ᐊᒻᒪᓗ ᑯᔾᔪᐊᒧᑦ. 

ᐱᐊᕋᐃᑦ ᐊᔪᒃᑕᓂᖃᖃᑦᑕᓛᕐᖁᑦ ᐃᓕᓐᓂᐊᕇᕐᓯᒪᓕᕈᑎᒃ ᐱᒋᐊᕐᓗᑎᒃ ᓯᑉᑎᐊᒻᐸ ᐱᒋᐊᕐᓂᖓᓂ. 

ᓯᕗᓂᕐᒥ, ᐊᔪᒃᑕᓂᖅ ᐃᓕᓴᐃᒍᑎᐅᑦᓴᐅᖃᑦᑕᓂᐊᓕᕐᑎᓗᒍ ᐱᒋᐅᕐᓴᑎᑦᓯᓂᕐᒥᒃ ᐊᔪᒃᑕᓂᕐᒥᒃ ᓄᓇᓕᓕᒫᓂ 

ᖃᕆᑕᐅᔭᑎᒍᑦ. 

 

 

ᐱᓇᓱᒃᑏᑦ  
 

ᐱᓇᓱᒃᑏᑦ ᐊᑎᖏᑦ ᐃᓂᖓ ᓈᓴᐅᑎᖓ ᖃᕆᑕᐅᔭᑎᒍᑦ 

ᐱᑐᒃᓯᒪᐊᑎᖓ 

ᓄᓇᓕᒃ 

ᑕᒻ ᕕᓕᑉᔅ ᑲᒪᔨᒻᒪᕆ 2318 tphillips@krg.ca ᑯᔾᔪᐊᖅ 

ᔩᒥ ᐃᒪᕐᓚᒃ ᑐᑭᒧᐊᕐᑎᓯᔨ n/a jemudluk@krg.ca ᑯᔾᔪᐊᖅ 

ᐃᓕᐊ ᓚᐅᓴᐅ RTADA 2315 elauzon@krg.ca ᑯᔾᔪᐊᖅ 

ᐱᓂᓇ ᓴᐃᒻᐳᓚᓐ RTADA 2227 pchamberland@krg.ca ᑯᔾᔪᐊᖅ 

ᐆᑦᑐᕿ ᑕᕐᕿᐊᐱᒃ RTADA 2253 utukkiapik@krg.ca ᑯᔾᔪᐊᖅ 

ᕙᓂᐊᓴ ᐊᔭᒍᑕᖅ RTADA See below varagutak@krg.ca ᑯᔾᔪᐊᕌᐱᒃ 

ᐱᖕᖑᐊᓂᓕᕆᔨᒃᑯ ᐊᓪᓚᕕᖏᑦ  

ᑯᔾᔪᐊᒥ - Tel: (819) 964-2961 / ᑯᔾᔪᐊᕌᐱᒻᒥ- Tel: (819) 929-3067 

RTADA:  ᐱᖕᖑᐊᓂᓕᕆᔩᑦ ᐱᓪᓗᑯᒋᐊᓕᑎᒍ ᐃᑲᔪᕐᑏᑦ ᐊᒻᒪᓗ ᐱᕙᓪᓕᐊᑎᑦᓯᓂᕐᒥᒃ ᐊᔪᖀᒋᐊᕐᑏᑦ  

 


